
'Egin' urtebetez itxita 
• 

'Egin kasua' egoera politikoaren arabera 
erabilia izaten ari dela diote langile ohiek 
Erabaki politiko-poliziala izan zenez, egungo egoerak kasua gelditu duela salatu dute 

Eider Goenaga / Hernani Egin itxi egin baitzuten. Hori gogora
tzeko, Egin eta Egin irratiko langile 
ohiek prentsaurrekoa eskaini zuten 
Hernaniko Eziago poligonoan, hogei 
urte Egin-en egoitza nagusi izanda
koan. Langileek gogorarazi zuten 

Egin-en kontrako operazioa erabaki 
politiko-poliziala izan zela, oinarri ju
ridikorik gabea. Orain kasua geldirik 
egon arren, koiuntura politikoa alda
tuz gero berpiztu eta sakondu egin 
daitekeela ohartarazi zuten. 

... 
Atzo urtebete irten zen Egin-en azken 
zenbakia, uztailaren 15eko goizalde
an Espainiako Polizia Hernaniko 
egoitzan sartu eta Garzonen aginduz 

LANGILE OHIEK Egin-eko 
egoitza aukeratu zuten euren 
prentsaurrekoa emateko. 
Izan ere, oso gogoan dute 
Espainiako Polizia euren 
egoitzan sartu eta egunkaria 
nahiz irratia itxi zituzteneko 
eguna. Langile guztien izene
an, Jabier Salutregi Egin 
egunkariko zuzendariak , 
J ose Mari Elosua abokatu 
taldeko kideak eta Patxi Her
nandez Langile Batzordeko 
ordezkariak hitz egin zuten. 

Elosuak eta Salutregik 
salatu zuten Egin kasua 
oinarri juridikorik gabeko 
erabaki politiko-poliziala izan 
zela, Espainiako Gobernuak 
berak Baltasar Garzon epai
learen bitartez justifikatu 
zuen erabakia. Hori azaldu 
ahal izateko, Garzonek 
kasuari buruz ateratako 
autoetan esandakoak gogo
ratu zituzten. «ETA eta KAS 
gauza bera dira, esaten dute 
Garzonen autoek, eta Ezker 
Abertzale osoa eta Egin ETA
ren instrumentu dira. Instru
mentu horien arduradunak, 
gainera , ETA-KASeko mili 
tante direla dio Garzonek, eta 
horrekin dena justifikatzen 
du: atxiloketak, auzipetzeak, 
egunkaria ixtea ... », azaldu 
zuen Elosuak. 

Egin egunkariko eta Egin Irratiko langile ohiek atzo Hernaniko egoitzaren aurrean eskainitako prentsaurrekoa. 

Abokatuaren iritziz, «Gar
zonek kolaborazio eta perte
nentzia delituen interpretazio 
propioa egin zuen, tesi politi
ko-polizialei bedeinkapen 
juridikoa emanez». «Operati
bo judizial honen oinarria 
politiko-poliziala izanik, ego
era politikoaren arabera 
mugituko da. Dirudienez , 
une honetan egoera politiko 
horrek ez du aholkatzen Gar
zonen tesia azken ondorioe
tara eramatea - horrek Ezker 
Abertzale osoa suntsitzea 
esan nahiko luke eta-; 
beraz, sumarioa geldirik 
dago . Baina koiuntura politi
koa aldatzen bada, ziur gau
de berriro ere erasoak jasan
go ditugula» , ohartarazi zuen 
Elosuak. 

Ildo beretik mintzatu zen 
Salutregi ere, baina zehatza
goa izan zen adierazpenetan: 

«ETAk iragarritako su-etenak 
bere horretan dirauen bitar
tean, sumarioak lo jarraituko 
du , Garzonen kaxoian ondo 
gordeta. Izan ere, Egin-en 
kontrako sumarioa munizio 
politiko ona da Espainiako 
Gobernuak komeni zaionean 
erabil dezan». 

Zenbaki berezia 
kalean 

1998ko uztailaren 15ean, 
Egin-en 7.200 zenbakia kale-

ratu zuten; 1999ko uztaila
ren 15ean, atzo, Egin-en zen
baki berezi bat , lau orrikoa, 
Euskadi Informacion egunka
riak zuen formatu berean. 
Azaleko argazkian Espainia
ko Poliziak Egin-en Hernani
ko egoitza zigilatu zueneko 
unea ageri zen, eta egunka
rian hain ohikoak ziren hizki 
handiek Urte bete bat esaten 
zuten. Barneko orrietan Egin 
itxi ostean egindako mobili
zazio eta protestaldien berri 
ematen zuen. 

«Egin irratiaren saioa», urtebete geroago 
III EGIN IRRATIKO al

bistegien sintoniare
kin eman zioten ha
siera atzoko pren
tsaurrekoari . 
Horren ostean , Ina
xio Usarralde eta 
Ixiar Arteaga esata
rien ahots ezagunek 
aurkeztu zituzten 
mahaian eserita 
zeuden beste hiru
rak , haiei hitza 
eman eta sarrera 

egin . Jabier Salutre
gik, Jose Mari Elo
suak eta Patxi Her
nandez mintzatu on
doren , kanpoko 
deiak jasotzeko au
kerarik ez zenez, bil
dutako kazetarien
tzat utzi zuten galde
rak egiteko tartea. 

Izan ere, langile 
ohien prentsaurre
koa beste prentsau
rrekoen aldean oso 

bestelakoa izan zen, 
Usarraldek esan 
zuen legez , «egoera 
nahiko latza izan 
arren umore puntua 
eman nahian» . 

«Zer uste zuten, 
bada , ez ginela au
sartuko?' . Jose Ma
ria Anarren hitzak 
dira, Egin itxi eta or
du gutxira. Ausartu 
ziren , bai , itxi zuten 
Egin. Baina ixteaz 

gain , euren helburu 
nagusia Egin ixiltzea 
zen, eta hori ez zuten 
lortu , eta ez dute lor
tuko ere . Egun on, 
1999ko uztailaren 
15a da gaur. Ongi 
etorri guztiok» . Ho
riek izan ziren Egin 
irratiko esatariek 
urtebete geroago 
prentsaurrekoa ire
kitzeko egindako hi
tzak. 

HB: «Mayorrek 
euskal disidentzia 
apurtzeko zuen 
motibazioak soilik 
azal dezake itxiera» 

Erredakzioa / Donostia 
HERRI BATASUNAK Egin 
egunkaria eta Egin irratia
rren itxiera gaitzesteko 
prentsa ohar bat igorri 
zuen atzo komunikabidee-
tara. HBren ustez, Balta
sar Garzonek Egin ixteko 
agindua eman zuenean 
«basakeria j udiziaI» bat 
burutu zuen , ulergaitza 
oso euskal gizartearen
tzat. «Jaime Mayor Orejak 
euskal disidentzia apur
tzeko eta hedabide gogai
karri eta aztoratzaileak 
suntsitzeko zuen motiba
zio politikoak soilik azal 
dezake Garzonek Egin 
ixteko hartutako eraba-
kia» , dio Herri Batasunak 
kaleratutako idatziak. 

Duela urtebete egindako 
adierazpenak berretsi 
zituen atzo HBk. Egin ixte
ak , HBren iritziz , Espai
niako Gobernuak «gerra
ren aldeko apustua» egin 
duela erakusten du: «Due-
la urtebete esan genuen 
bezala , ekintza hau adie-
razpen askatasunaren 
aurkako erasoa baino 
gehiago da. Izan ere, Egin
en itxierak berretsi egiten 
du , bere garaian Mahai 
Nazionalaren espetxera
tzearekin gertatu zen 
bezala , Madrilgo Gober
nuak gerraren aldeko 
apustua egin duela». 

HBren ustez , Espainia
ko Gobernuaren helburua 
argi eta garbi ikus daiteke, 
eta horrelako ekintzek are 
gehiago nabarmentzen 
dute. «Helburua , Euskal 
Herria Espainia eta Fran
tziako Estatuekin kontra
jartzen duen gatazka poli
tikoarentzako irtenbidea 
bilatzen duten ontziak 
hondoratzea da», HBk dio-
enez. 

Herri Batasunaren iri
tziz , Egin ixteko erabakia 
«astakeria juridiko eta 
politikoa» izan zen , «Tur
kiako demokrazia bezala-
ko etan baino ulertu ezin 
dena». HBk dioenez, bai-
na, gizartea horretaz kon
turatuta dago eta eman du 
bere erantzuna . Horren 
adibide garbiena Gara 
egunkariaren proiektua 
aurrera ateratzea dela 
nabarmendu dute. Itxiera 
bultzatu zutenei polizi 
operazio hark «ospea gai
tzea» bakarrik ekarri diela 
dio HBk. 


